
Naschids avant
in onn
Oz preschenta La Quotidiana ils uf-
fants dal segund quartal da l’annada
2009.

Val Nandro: Nov piogn
e nova tegia
La cumpagnia Alvra da la protec-
ziun civila ha construì in piogn en la
Val Curtegns ed ina tegia a Somtgant. 15

Nov center administrativ regiunal
Il chantun concentrescha ils servetschs chantunals da l’Engiadina Bassa a Scuol

■ (cc) Il chantun Grischun plani-
sescha da concentrar ils posts
da servetsch chantunals da l’En-
giadina bassa en in lieu a Scuol.
La regenza grischuna ha conclu-
dì da stgaffir in nov center admi-
nistrativ regiunal. La strategia
chantunala d’immobiglias ha la fi-
namira da stgaffir nov centers re-
giunals ch’èn repartids en l’entir
chantun. A Landquart, a Glion ed
a Roveredo èn tals gia en funcziun
ed els èn sa cumprovads. In center
regiunal vegn gist construì a Tu-
saun e vegn surdà il settember
2011 a las utilisadras ed als utilisa-
ders. Sco proxim duai ussa vegnir
realisà in center en la vischnanca da
Scuol. En tut sis posts da servetsch
chantunals sco er l’uffizi chantunal
da polizia da fieu, ch’èn sparpa-
gliads oz en tschintg differents
lieus, duain vegnir concentrads en
in nov edifizi d’administraziun cun
var 25 plazzas da lavur. Tar quests
posts da servetsch tutgan biros da
l’uffizi da stimaziun, dal servetsch
psicologic da scola, da la cusseglia-
ziun da professiun e da carriera re-
spectivamain dal center d’infurma-

ziun professiunala, da l’uffizi fore-
stal, da l’uffizi dal servetsch social
sco er da la polizia chantunala. Ils

posts da servetsch duain prender en
locaziun biros en in edifizi nov pla-
nisà dal center da la posta e dal

coop al Stradun. Quest edifizi pu-
dess vegnir realisà a partir da l’onn
2011 e retratg l’atun 2013.

Il lieu a Scuol nua ch’er il center d’administraziun regiunal dal chantun vegn endrizzà. MAD

Dumandà è in
maun ruassaivel

Cumbain che la conjunc-
tura sa revegn cuntinua-
damain en ils pajais
industrials, impedescha
la diminuziun dals debits
en ils Stadis Unids da
l’America ed en l’Europa
vinavant ina dinamica
ch’intensivass sasezza.

En ils Stadis Unids ston las
chasadas privatas spargnar, en
l’Europa ils stadis. Malgrà che
la conjunctura sa revegn cunti-
nuadamain, vegnan ils gudogns
d’interpresa a crescher l’onn
2011 main svelt che durant la
fasa da recreaziun il 2010. En
vista a la valitaziun correcta da
vart da las bursas na portan
las aczias probablamain betg pli
tschains surproporziunals. Ellas
pon damai vegnir valitadas a
moda neutrala en quai che re-
guarda la politica d’investiziuns.

Ils emprests dal stadi portan actu-
almain tschains fitg bass e n’èn
perquai betg attractivs. Per em-
prests dal stadi en dollars ameri-
cans u en euros vegnan plinavant
vitiers ristgas da tschains e da
valuta. Perspectivas pli interes-
santas offran las obligaziuns che
portan dapli tschains e che dispo-
nand’inulteriurpotenzialdacurs.

Voss cussegliader d’investiziun
da la Raiffeisen As infurmescha
gugent persunalmain.

Il termin sco provocaziun
La nova ovra da glera Val Mulin ei en funcziun

■ (anr/gv) Strusch miez onn
suenter l’emprema badelada
per la nova ovra da glera da
Martin Montalta ein las empre-
mas maschinas gia vegnidas
installadas. Il patrun e president
dil marcau da Glion haveva num-
nau il squetsch da termin la pli
gronda sfida tier la realisaziun da
ses plans e quella sfida han las in-

terpresas dumignau cun bravura.
Il mars han las maschinas en-
tschiet culla producziun ella ovra
cun spazi generus e cun direcziun
computerisada. In sulet um sur-
vigilescha las maschinas da lavar,
da zavrar e da transportar. Buna-
mein siat milliuns ha Martin
Montalta investau ell’ovra per se-
girar la qualitad dil material da

construcziun. Las novas maschi-
nas produceschan 40 meters cu-
bic material per ura. Varga 3000
meters da quei material ha ei du-
vrau pils mirs dil baghetg da bu-
namein 27 meters altezia e plaz
per 13 silos culla capacitad da
1800 meters cubic.

La nova ovra da glera da Martin Montalta producescha dapi il mars. FOTO G. VENZIN

Premi europeic per Vrin
■ (lq) Il premi principal euro-
peic 2010 per in vitg innovativ va
a Langenegg, el Vorarlberg. Vrin
ha contonschiu la stretga selecziun
finala e vegn honoraus cun il pre-
mi «svilup dil vitg adattau, cum-
plessiv e persistent da qualitad ex-
cellenta». Il premi vegn surdaus ils

24 da settember a Sand/Taufers el
Tirol dil sid. Per Vrin munti il pre-
mi in grondius success. La di-
stincziun porti niev slontsch per
crear igl avegnir sut il motto «no-
va energia per ina ferma cuminon-
za», scriva la vischnaunca en in
communicau da pressa.

Vrin ha survegniu il premi europeic per in svilup dil vitg cumplessiv e per-
sistent d’excellenta qualitad. FOTO M. HARMANN

RECLAMA

Pratica da veterinari resta a Sumvitg
■ (anr/hh) Il team dils veterina-
ris dalla Cadi pratichescha era
egl avegnir da Sumvitg anora.
Suenter che Giochen Bearth ei ve-
gnius tscharnius sco substitut dil
veterinari cantunal surpren siu
partenari Urs Probst igl entir me-
naschi. Era egl avegnir vegnan
treis veterinari(a)s a garantir il pro-
vediment fundamental per l’enti-

ra regiun. Ils survetschs d’ento-
chen ussa vegnan era purschi egl
avegnir. Ultra da quei daventa Urs
Probst niev veterinari regiunal en
incumbensa dil cantun. Sper sia
lavur sco veterinari ei el il mument
era president dall’Uniun dils vete-
rinaris dil Grischun.

■ (anr/gv) Il meins vargau ha il
Grischun dumbrau 1579 persu-
nas senza lavur e 1296 ulteriu-
ras persunas alla tscherca da
lavur. Tier quellas persunas se-
tracti da persunas ch’ein separtici-
padas a scolaziuns e programs da
lavur. Il diember da persunas dis-
occupadas munta ina quota da
1,6%. Ell’entira Svizra eran
144 473 persunas senza lavur,
quei ein 3,7%. Dil matg ei il
diember da persunas disoccupa-
das el Grischun tschessaus per
623 persunas e dil medem temps
igl onn vargau per 144. Igl Uffe-
ci cantunal per l’industria, mi-
stregn e lavur argumentescha la
reducziun oravontut cun fatgs
stagiunals, mo era cun fatgs eco-

nomics. Il zercladur dils onns
2000 e 2001 era il diember da dis-
occupai el Grischun sut melli per-
sunas e 2005 cun 2048 persunas
il pli ault dils davos dudisch onns.
Ils 144 473 disoccupai dumbrai
en Svizra ein il pli ault diember
dumbraus il zercladur dapi du-
disch onns. Igl onn vargau have-
van 140 253 persunas il medem
temps negina lavur, igl onn 2001
strusch 60 000 persunas. Digl
onn 2008 sin 2009 ei il diember
carschius il zercladur per rodund
50 000 sin 140 253 persunas. La
fin da zercladur han aunc 17
menaschis grischunscun512per-
sunas annunziau lavur cuorta. Il
meins da matg eran quei aunc 21
menaschis cun 794 persunas.

Dameins disoccupai
El Grischun tschercan 2875 persunas lavur

Nouv «Premi d’Energia» in Engiadina
■ (anr/mfo) Dad esser innovativ,
realiser progets pitschens u
grands chi permettan energia
netta ed insistenta dess in avegnir
eir cunvgnir. Il Forum Engiadina
surdo quist an per la prüma vou-
ta il «Premi d’energia». In üna ca-

tegoria vain eruieu il premi per la
qualited da l’ajer, illa seguonda
quel per l’effizienza d’energia ed
il terz premi gnaro surdo illa ca-
tegoria trafic.

